भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या  1598
जिसका उत्‍तर 01 जनवरी, 2018 को दिया जाना है ।
.....
भूतही-बलान नदियों के तटबंध
1598. श्री राम नाथ ठाकुर: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या बिहार के भूतही-बलान नदी के दोनों ओर बांध बनाने का प्रस्ताव था ताकि इस नदी का पानी कोसी नदी तक पहुंचाया जा सके; 
(ख) 
यदि हां, तो इसमें अब तक कितनी प्रगति हुई है; 
(ग) 
क्या इस नदी का पश्चिमी तटबंध जो कि लगभग 60 किलोमीटर है, उसका निर्माण 1972 में पूरा हो गया था जबकि पूर्वी तटबंध अभी भी अपूर्ण है, जिसकी वजह से फुलपरास प्रखंड के लगभग पचास गांवों को प्रतिवर्ष प्रचंड बाढ़ की त्रसदी का सामना करना पड़ता है; और 
(घ) 
यदि हां, तो सरकार पूर्वी तटबंध के निर्माण को कब तक पूरा करेगी?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) बिहार में भूतही-बलान नदी के तट पर बांध निर्माण संबंधी कोई प्रस्‍ताव नहीं है। 
(ग) और (घ) भूतही-बलान नदी का पश्चिमी तटबंध मधुबनी जिले के खुतौना ब्‍लॉक में लावकहा पर नेपाल सीमा से शुरू होता है, जिसकी लम्‍बाई 34.12 कि.मी. है, जो निर्माली-घोघरदीहा- संपर्क सड़क को जोड़ता है तत्‍पश्‍चात् यह पश्चिमी कोसी तटबंध को जोड़ता है। 
भूतही-बलान नदी का पूर्वी तटबंध मधुबनी जिले के खुतौना ब्‍लॉक में लक्ष्मीपुर पर नेपाल सीमा से शुरू होता है, जिसकी लम्‍बाई 25 कि.मी. है और यह मधुबनी जिले के फूलपारस ब्‍लॉक के ननपत्ती गांव में समाप्‍त होता है। 
सामान्‍यत: भूतही बलान नदी में अचानक बाढ़ आती है। नदी में अचानक अधिक निस्‍सरण के कारण 5.50 कि.मी. के खुले क्षेत्र के माध्‍यम से जल निकटवर्ती क्षेत्रों में फैल जाता है। यह पानी थोड़े समय के लिए रहता है और निर्माली-घोघरदीहा-संपर्क सड़क और रेलवे लाइन में उपलब्‍ध कराए गए पैसेज के माध्‍यम से बह जाता है और कोसी नदी से जुड़ता है। बिहार सरकार ने सूचित किया है कि फील्‍ड अधिकारियों को विस्‍तृत सर्वेंक्षण करने और साध्‍यता रिपोर्ट तैयार करने का निर्देश दिया गया है। 

